
1. Իրավական ակտի անհրաժեշտությունը (նպատակը)
Հայաստանի Հանրապետության կառավարության կողմից 29.02.2024 թվականին ընդունվել է «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և Հայաստանի Հանրապետության կառավարության 2023 թվականի նոյեմբերի 9-ի N 1957-Լ որոշումներում փոփոխություններ և լրացումներ կատարելու մասին» N 299-Լ որոշումը (այսուհետ՝ Որոշում), որի 4-րդ կետի համաձայն՝ Հայաստանի Հանրապետության աշխատանքի և սոցիալական հարցերի նախարարին հանձնարարվել է մինչև 2024 թվականի ապրիլի 15-ը Հայաստանի Հանրապետության կառավարություն ներկայացնել առաջարկություն՝ որոշմամբ նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2024 թվականի պետական բյուջեում վերաբաշխում կատարելու վերաբերյալ:

1.1. Կարգավորման հարաբերությունների ներկա վիճակը և առկա խնդիրները 
Վերը նշված Որոշմամբ ՀՀ կառավարության համապատասխան որոշումներում վերանայվել են մի շարք կետեր և տրվել են նոր կարգավորումներ, որոնց արդյունքում շահառուների ցանկը ընդյալնվել է, այսինքն՝ որոշակի խմբեր ձեռք են բերել աջակցություններից օգտվելու իրավունք:
ՀՀ կառավարության 2023 թվականի նոյեմբերի 9-ի N 1957-Լ որոշմամբ սահմանված՝ բնակչության պետական ռեգիստրում մինչև 2023 թվականի սեպտեմբերի 19-ը Հայաստանի Հանրապետությունում հաշվառված անձանց աջակցություն տրամադրելու հարցը վերանայվել է՝ ուժը կորցրած ճանաչելով համապատասխան կետը, ինչպես նաև՝ նույն որոշմամբ անչափահաս շահառուի համար ներկայացված դիմումը մերժվում է միայն ծնողի մասով, եթե առկա չէ տեղեկատվություն շահառուի բանկային հաշիվներում 2023 թվականի հոկտեմբերի 2-ի դրությամբ 2000000 դրամը չգերազանցելու մասին: Ըստ այդմ, նպատակահարմար է նրանց ցուցաբերել սոցիալական աջակցություն՝ 2023 թվականի նոյեմբեր, դեկտեմբեր ամիսների համար՝ ամսական 50000 դրամ՝ առաջնային սպառողական ծախսերը հոգալու համար:
Վերը նշվածից բացի՝ ՀՀ կառավարության 2023 թվականի հոկտեմբերի 3-ի N 1675-Լ որոշմամբ հաստատված՝ 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանվածներին միանվագ 100000 դրամի չափով սոցիալական աջակցությունից չօգտված շահառուներ կան, որոնց աջակցության գումարները ենթական են վճարման:
Վերոնշյալից ելնելով՝ սոցիալական աջակցություն տրամադրելու համար առկա է ֆինասական միջոցների հատկացման անհրաժեշտություն, մասնավորապես՝ այս պահի դրությամբ թվով 3182 երեխա (դիմումը մերժվում է միայն ծնողի մասով) և 30 անձ (դիմումները մերժվել են մինչև 2023թ. սեպտեմբերի 19-ը ՀՀ հաշվառում ունենալու հիմքով) դարձել է ՀՀ կառավարության 2023 թվականի նոյեմբերի 9-ի N 1957-Լ որոշման շահառու (3182 շահառու + 30 շահառու x 50000 x 2 ամիս = 321 200 000), ինչպես նաև՝ ՀՀ կառավարության 2023 թվականի հոկտեմբերի 3-ի N 1675-Լ որոշման շրջանակներում 1200 շահառուների 100000 դրամ աջակցության գումաններ ենթակա են վճարման, ինչով պայմանավորված՝ ևս 1200 շահառուներ դառնում են նաև ՀՀ կառավարության 2023 թվականի նոյեմբերի 9-ի N 1957-Լ որոշման շահառուներ (1200 շահառու x 50000 x 2 ամիս = 120 000 000): Քանի որ ՀՀ կառավարության 2023 թվականի նոյեմբերի 9-ի N 1957-Լ որոշման շրջանակներում աջակցության գումարների վճարման համար 2024 թվականին հատկացված բյուջեից առկա է 165.2 մլն դրամ մնացորդ, ուստի պետական բյուջեից անհրաժեշտ է հատկացնել 276 մլն դրամ (321 200 000 + 120 000 000 = 441200000 – 165 200 000 = 276 000 000):

1.2. Առկա խնդրի առաջարկվող լուծումը 
2023 թվականի սեպտեմբերի 19-ից Լեռնային Ղարաբաղից բռնի տեղահանված, 2023 թվականի նոյեմբերի 9-ի N 1957-Լ որոշման շահառու հանդիսացող 4412 անձանց 2023 թվականի նոյեմբեր և դեկտեմբեր ամիսների սոցիալական աջակցության գումարները (ամսական 50000 դրամ) տրամադրելու համար առաջարկվում է համապատասխան փոփոխություններ և լրացումներ կատարել ՀՀ կառավարության 2023 թվականի դեկտեմբերի 28-ի N 2323-Ն որոշման մեջ: 
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում ՀՀ 2024 թվականի պետբյուջեից կհատկացվի 276 մլն դրամ:

2. Կարգավորման առարկան 
Նախագծի ընդունմամբ 2024 թվականի ՀՀ պետական բյուջեից կհատկացվի 276 մլն դրամ՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված թվով 4412 անձանց ՀՀ կառավարության 2023 թվականի նոյեմբերի 9-ի N 1957-Լ որոշման շրջանակում 2023թ. նոյեմբեր և դեկտեմբեր ամիսների ֆինանսական աջակցությունը տրամադրելու համար:

3. Իրավական ակտի կիրառման դեպքում ակնկալվող արդյունքը 
2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց ֆինանսական վիճակի բարելավում:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

2024 թվականի ՀՀ պետական բյուջեից (պահուստային ֆոնդից) անհրաժեշտ է հատկացնել 276 մլն դրամ՝ ՀՀ կառավարության 2023 թվականի նոյեմբերի 9-ի N 1957-Լ որոշման շրջանակում 2023 թվականի նոյեմբեր և դեկտեմբեր ամիսների վճարումներն իրականացնելու համար:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

